
ᓯᕗᓕᖅᑎᒃᑯᑦ ᓇᐃᓈᖅᓯᒪᔭᖓᑦ 

ᑖᓐᓇ ᐅᓂᒃᑳᓕᐊᖑᔪᖅ 
ᓇᐃᓈᖅᓯᒪᓇᓱᐊᖅᑐᖅ 
ᐱᓕᕆᐊᒃᓴᓕᐅᒑᖅ 
ᑐᒃᓯᕋᖅᑕᐅᕋᑖᖅᑐᖅ ᓄᓇᓕᖕᓂᑦ 
ᐃᖏᕐᕋᐃᔪᓕᕆᔾᔪᑕᐅᓇᓱᒃᑐᖅ 
ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ 
2016−17‑ᒥᑦ ᐃᑲᔫᑎᐅᓂᖓᓂᒡᓗ 
ᑐᓴᐅᒪᑎᓪᓗᒋᑦ. 

ᓄᓇᓖᑦ 21‑ᖑᔪᑦ ᑐᒃᓯᕋᓚᐅᖅᓯᒪᕗᑦ 
$2,553,000‑ᒥᑦ ᐊᖅᑯᓯᐅᖁᓪᓗᒋᑦ. 
ᑲᑎᓪᓗᒋᑦ ᑮᓇᐅᔭᑦ $1,500,000‑ᒥᑦ 
ᐊᑐᖅᑕᐅᓚᐅᖅᐳᑦ ᓄᓇᓕᖕᓂᑦ 
ᐊᖅᑯᓯᐅᖁᓗᒋᑦ ᐃᒡᓕᓃᓪᓗ 
ᐋᖅᑭᒋᐊᖁᓗᒋᑦ ᐊᖏᒡᓕᒋᐊᕐᓗᑎᒡᓗ, 
ᓄᑖᑦ ᐃᒡᓕᓃᑦ, ᐃᑳᕐᕕᓕᖅᑕᐅᓗᑎᑦ 
ᓴᓇᔨᒻᕆᖕᓄᒡᓗ ᐋᖅᑭᒃᑕᐅᒋᐊᖃᖅᑐᑦ 
ᓯᕗᓂᒃᓴᒧᑦ ᐃᑲᔫᑎᓕᐅᕐᓂᐊᖅᑎᓪᓗᒋᑦ. 

ᑐᒃᓯᕋᖅᑐᑦ ᑲᑎᓪᓗᒋᑦ $831,365‑ᒥᑦ 
ᓄᓇᓕᖕᓂᑦ ᐃᒪᕐᒥᐅᑕᕆᔾᔪᑎᑦ 
ᐱᔭᐅᓚᐅᖅᐳᑦ 13‑ᓂᑦ ᓄᓇᓕᖕᓂᑦ. 
ᑲᑎᓪᓗᒋᑦ ᑮᓇᐅᔭᑦ $538,000‑ᓂᑦ 
ᐊᑐᓚᐅᖅᐳᖅ ᐋᖅᑭᒋᐊᖅᓯᓗᑎᑦ 
ᑐᓚᒃᑕᕐᕕᖕᓂᑦ, ᒪᓪᓕᓗᐊᖅᑕᐃᓕᔾᔪᑎᑦ, 
ᓂᐅᕋᐃᕖᑦ ᐊᒻᒪ ᐅᓯᓕᖅᓱᕐᕖᑦ, 
ᑭᓴᕐᕕᓕᐅᕐᓂᐊᖅᑎᓪᓗᒋᑦ ᐊᒻᒪ 
ᐋᖅᑭᒋᐊᖅᑕᐅᓗᓂ ᐅᒥᐊᓄᑦ 
ᐊᔭᒃᑕᐅᕕᐅᖃᑦᑕᖅᑐᓄᑦ 
ᒪᓪᓕᕐᒧᑦ ᓱᕋᒃᑕᐅᔪᕕᓃᑦ. 

ᐅᓂᒃᑳᓕᐊᖓᑦ ᓇᐃᓈᖅᓯᒪᕗᑦ ᑕᒪᕐᒥᑦ 
ᓄᓇᓕᖕᓂᑦ ᐊᖅᑯᓯᐅᓗᑎᑦ ᐊᒻᒪ 
ᐃᒪᕐᒥᐅᑕᓕᕆᔾᔪᑕᐅᔪᑦ ᓄᓇᕗᒻᒥᑦ 
2016‑ᖑᓕᖅᐸᑦ. ᐱᓕᕆᐊᒃᓴᖓᑦ 
ᓇᐃᓈᖅᓯᒪᔭᑦ ᐊᑕᓯᒪᕗᖅ. 

ᐱᔾᔪᑎᐊ

ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ 
ᐅᓐᓂᖅᓯᐅᓚᐅᖅᐳᑦ ᓄᑖᖅ ᓄᓇᓕᖕᓂᑦ 
ᐃᖏᕐᕋᔪᑎᓕᕆᔾᔪᑕᐅᓇᓱᖕᓂᐊᖅᑐᑦ 
ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ 
2015−16‑ᒥᑦ. ᑖᓐᓇ ᓄᑖᖅ 
ᐱᓕᕆᐊᒃᓴᐅᓕᒑᔪᖅ ᐊᔾᔨᒋᖏᑦᑐᓂᑦ 
ᓄᓇᓕᖕᓂᑦ ᐊᖅᑯᓯᐅᑕᐅᓕᒑᓚᐅᖅᑐᖅ 
ᓯᕗᓂᐊᓂ ᒥᑭᑦᑐᓂᑦ 
ᑐᓚᒃᓴᕐᕕᐅᓕᒑᓚᐅᖅᑐᓂ. ᑮᓇᐅᔭᑦ 
ᐅᓄᖅᓯᒋᐊᖅᑕᐅᓚᐅᖅᐳᖅ $2‑ᒥᓕᐊᒥᒃ 
(ᐃᓚᓕᐅᑎᓪᓗᓂ $500,000‑ᓂᒃ 
ᐊᑭᑐᔫᑎᓄᑦ ᒥᑭᑦᑐᓄᑦ ᑐᓚᒃᑕᕐᕕᖕᓄᑦ), 
ᐅᓄᖅᓯᒋᐊᕐᓂᖓ ᑭᖑᓂᐊᓂ 
ᑖᒃᑯᓂᖓ ᐱᓕᕆᐊᒃᓴᐅᓚᐅᖅᑐᓄᑦ 
ᐊᑐᐃᓐᓇᐅᓛᖅᑐᑦ. 

ᐱᓕᕆᐊᖓᑦ ᐃᓱᒪᖅᓲᑕᐅᔪᓂᒃ 
ᐃᑲᔫᑎᑖᓚᐅᖅᐳᑦ ᐊᒻᒪ ᓴᓇᔨᒃᓴᓂ 
ᓄᓇᕗᒻᒥᑦ ᓴᓇᓛᕐᓗᑎᑦ ᓄᓇᓕᖕᓂᒡᓗ 
ᐊᖅᑯᓯᐅᕐᓗᑎᑦ ᐊᒻᒪ ᐅᒥᐊᖃᕐᕖᑦ 
ᐃᑲᔪᕈᓐᓇᖁᓗᒋᑦ ᐱᙳᐊᖅᑐᓕᕆᓂᕐᒧᑦ 
ᐊᒻᒪ ᐊᖑᓇᓱᒃᑎᓂ ᐊᑐᖅᑕᐅᖃᑦᑕᕐᓗᑎᑦ. 
ᑐᒃᓯᕋᖅᑕᐅᓯᒪᔪᑦ ᒪᓕᒡᓗᒋᑦ, 
ᑮᓇᐅᔭᖅᑖᖅᑎᑕᐅᓗᑎᑦ ᓄᓇᓕᖕᓂᑦ 
ᒪᓕᒡᓗᒋᑦ ᐱᓕᕆᐊᒃᓴᖏᓐᓄᑦ 
ᑐᒃᓯᕋᖅᓯᒪᔭᖏᓐᓄᑦ ᐊᒻᒪ ᖃᓄᑎᒋᑦ 

ᐃᑲᔪᖅᑕᐅᖕᒪᖔᑕ ᓄᓇᖏᓐᓂᑦ. 
ᐊᕐᕌᒍᑕᒫᖅ ᐊᑭᓕᖅᑕᐅᖃᑦᑕᖅᑐᑦ 
ᐋᖅᑭᒃᓯᒪᕗᑦ ᐅᓄᓛᖏᓐᓂᑦ ᓄᓇᓕᖕᓂᑦ 
ᐃᑲᔫᑎᑖᓚᐅᖅᑐᑦ. ᓄᓇᓕᖕᓂᑦ 
ᐱᖃᑕᐅᔪᑦ, ᐃᑲᔪᖅᑕᐅᔪᑦ, ᐊᑭᖏᑦ 
ᐊᒻᒪ ᐸᓚᖅᓯᔾᔫᒥᖁᓗᒋᑦ ᐊᕕᑎᒧᑦ 
ᐊᒃᑐᖅᑕᐅᑐᐃᓐᓇᕆᐊᖃᖅᑎᓪᓗᒍᒋᑦ 
ᐃᓱᒪᒋᔭᐅᒋᐊᓖᑦ ᖃᐅᔨᓴᖅᑕᐅᓗᑎᑦ 
ᐱᓕᕆᐊᒃᓴᑦ ᑐᒃᓯᕋᑕᐅᓯᒪᔪᑦ. 

ᑮᓇᐅᔭᑦ 
ᐅᓄᖅᓯᒋᐊᖅᑕᐅᓚᐅᖅᐳᖅ 
$2ᐨᒥᓕᐊᒥᒃ... ᐅᓄᖅᓯᒋᐊᕐᓂᖓ 
ᑭᖑᓂᐊᓂ ᑖᒃᑯᓂᖓ 
ᐱᓕᕆᐊᒃᓴᐅᓚᐅᖅᑐᓄᑦ 
ᐊᑐᐃᓐᓇᐅᓛᖅᑐᑦ. 

ᕿᑭᖅᑖᓗᖕᒥᑦ ᐱᓕᕆᐊᒃᓴᑦ 

ᐊᕕᒃᑐᖅᓯᒪᔪᓄᑦ 
ᓇᐃᓈᖅᓯᒪᔪᑦ 
(ᐊᖅᑯᓯᐅᖅᑕᐅᓕᒑᔪᑦ)

2016‑ᒥᑦ 10 ᓄᓇᓖᑦ 
ᑐᒃᓯᕋᓚᐅᖅᐳᑦ ᑲᑎᓪᖢᒋᑦ 
$773,000‑ᒥᑦ ᐊᖅᑯᓯᐅᖁᓗᒋᑦ. 
ᑕᒪᕐᒥᑦ ᐃᓱᒪᖅᓲᑎᐅᔪᓂᒃ 
ᐃᑲᔫᑎᑖᖅᑐᐃᓐᓇᐅᓚᐅᖅᐳᑦ 
ᐱᓕᕆᐊᒃᓴᒥᖕᓄᑦ. ᑲᑎᓪᓗᒋᑦ 
ᑐᓂᕈᐊᓯᑦ $418,000‑ᒥᑦ ᐅᕝᕙᓘᓐᓃᑦ 
54%‑ᒥᑦ ᐊᑭᖓᑦ ᑐᒃᓯᕋᑕᐅᓯᒪᔪᑦ. 

ᒪᕐᕉᒃ ᓄᓇᓖᒃ $33,000‑ᒥᑦ 
ᐊᑐᕈᓐᓇᓚᐅᖏᑦᑐᑦ ᑮᓇᐅᔭᕐᓂᑦ ᐱᓪᓗᒋᑦ 
ᐱᖁᑎᖃᑦᑎᐊᖏᓐᓂᖏᓐᓄᑦ ᐊᒻᒪ 
ᐊᑐᕆᐊᖃᖅᑐᓂᑦ ᐱᔭᕇᕋᓱᐊᕐᓗᒍ 
ᑐᒃᓯᕋᖅᑕᐅᔪᑦ ᐱᓕᕆᐊᒃᓴᒥᖕᓂᑦ. 

8‑ᖑᔪᑦ ᓄᓇᓕᖕᓂᑦ 
ᐊᖅᑯᓯᐅᕈᑎᒋᓇᓱᐊᖅᑕᒥᖕᓂᑦ 
ᐊᑐᕈᓐᓇᓚᐅᖅᐳᑦ ᐃᑲᔫᓯᐊᒥᖕᓂᑦ 
ᐊᖅᑯᑎᒋᕙᒌᖅᑕᒥᖕᓂᑦ 
ᐅᕝᕙᓘᓐᓃᑦ ᐃᒡᓕᓂᖏᓐᓂᑦ, 
ᓄᑖᓂ ᐱᒋᐊᖅᖢᑎᑦ ᐅᕝᕙᓘᓐᓃᑦ 
ᐋᖅᑭᒋᐊᖅᑕᐅᓗᑎᑦ ᐊᖅᑯᑎᖏᓐᓂᑦ. 

ᐊᕕᒃᑐᖅᓯᒪᔪᓄᑦ 
ᓇᐃᓈᖅᓯᒪᔪᖅ 
(ᐃᒪᕐᒥᐅᑕᓕᕆᔾᔪᑕᐅᔪᑦ)

ᑎᓴᒪᑦ ᓄᓇᓖᑦ ᕿᑭᖅᑖᓗᖕᒥᑦ 
ᑮᓇᐅᔭᖅᑖᖅᑎᑕᐅᓚᐅᖅᐳᑦ 
$310,165‑ᒥᑦ ᐋᖅᑭᒋᐊᖅᑕᐅᓗᑎᑦ 
ᑐᓚᒃᑕᕐᕕᖏᑦ, ᒪᓪᓕᓗᐊᖅᑕᐃᓕᒪᔾᔪᑎᑦ 
ᐸᓚᖅᓯᐅᒪᖁᓗᒋᑦ ᓯᒡᔭᖏᓪᓗ ᐊᒻᒪ 
ᐋᖅᑭᒋᐊᖅᑕᐅᓗᑎᑦ ᑭᓴᕐᕖᑦ. 

ᓄᓇᓕᖕᓂᑦ ᐱᖃᑕᐅᔪᑦ, 
ᐃᑲᔪᖅᑕᐅᔪᑦ, ᐊᑭᖏᑦ ᐊᒻᒪ 
ᐸᓚᖅᓯᔾᔫᒥᖁᓗᒋᑦ ᐊᕕᑎᒧᑦ 
ᐊᒃᑐᖅᑕᐅᑐᐃᓐᓇᕆᐊᖃᖅᑎᓪᓗᒍᒋᑦ 
ᐃᓱᒪᒋᔭᐅᒋᐊᓖᑦ 
ᖃᐅᔨᓴᖅᑕᐅᓗᑎᑦ ᐱᓕᕆᐊᒃᓴᑦ 
ᑐᒃᓯᕋᑕᐅᓯᒪᔪᑦ. 

ᐃᒃᐱᐊᕐᔪᒃ

ᐸᒥᐅᔭᒥᑦ ᓄᕗᐊᓄᑦ 
ᐊᖅᑯᓯᐅᖅᑕᐅᑎᓪᓗᒍ – 
ᑖᓐᓇ ᐊᕐᕌᒍᓴᖕᓄᑦ ᐊᖅᑯᓯᐅᑕᓇᓱᓕᒑᔪᖅ 
ᐸᒥᐅᔭᒥᑦ ᓄᕗᐊᓄᑦ. ᐊᖅᑯᓯᐅᑕᐅᔪᖅ 
ᐱᔭᕇᖅᐸᑦ ᐅᖓᓯᖕᓂᖃᕐᓂᐊᖅᑐᖅ 
16 ᑭᓛᒥᑐᔅᓗᐊᒥᑦ. ᐅᓪᓗᒥᐅᔪᖅ 
ᓱᓗᓕᓕᒫᑦ ᓴᓇᔭᐅᒋᐊᓖᑦ 
ᓂᐅᕕᖅᑕᐅᓯᒪᔪᐃᓐᓇᐅᓕᖅᐳᑦ ᐊᒻᒪ 
ᑭᓛᒥᑐᔅᓗᐊᒥᑦ ᐅᖅᑯᓯᐅᖅᑕᐅᓯᒪᓕᖅᐳᖅ. 
ᓴᓇᓇᓱᖕᓂᖓ ᓱᒃᑲᐃᑦᑑᓯᒪᕗᖅ 
ᐱᖁᑎᖃᑦᑎᐊᖏᓐᓇᒥᑦ ᐊᒻᒪ 
ᐊᖅᑯᓯᐅᕈᑎᓕᓪᓚᕆᓂᒃ. ᕼᐊᒻᒪᖓᑦ 
ᐃᓱᒪᖅᓲᑕᐅᔪᓂ ᐃᑲᔫᑎᑖᓚᐅᖅᐳᑦ 
$80,000‑ᒥᑦ 2016−17‑ᒥᑦ 
ᑕᔅᓱᒧᖓ ᐱᓕᕆᐊᒃᓴᒥᑦ. 

ᑲᖏᖅᖢᒑᐱᒃ

ᐊᖅᑯᓯᐅᓕᒑᕗᑦ ᑲᖏᖅᖢᒑᐱᖕᒥᑦ 
ᐱᙳᐊᕐᔪᖕᓄᑦ – ᓄᓇᖓᓂ 
ᑮᓇᐅᔭᖅᑖᕈᒪᕗᑦ ᐊᑲᐅᓯᔾᔫᒥᖁᓗᒍ 
ᐃᓚᖓ ᐱᙳᐊᕐᔪᐃᑦ ᐊᖅᑯᑎᐊᓂ 
ᐊᑐᐃᓐᓇᐅᓗᓂᓗ ᐊᖅᑯᑎᖓᓂ 
ᐃᖃᓪᓕᐊᕐᕕᐅᒐᔪᒃᑐᒧᑦ ᐊᒻᒪ ᐅᒥᐊᕐᓄᑦ 
ᐃᓂᒋᔭᐅᕙᒃᑐᒥᑦ. 2016‑ᒥᑦ $50,000 
ᑮᓇᐅᔭᖅᑖᖅᑎᑕᐅᓚᐅᖅᐳᑦ ᓄᓇᓕᖕᓂᑦ 
ᐃᖏᕐᕋᔾᔪᑎᓕᕆᔨᓄᑦ ᐃᑲᔪᓚᐅᖅᐳᑦ 
2 ᑭᓛᒥᑐᔅ ᐊᖅᑯᑎᐊᓂᑦ ᓯᒡᔭᒧᑦ, 
ᒪᕐᕉᒃᑲᓐᓃᓪᓗ ᑭᓛᒥᑐᔅ ᐊᖅᑯᓯᐅᓕᒑᓗᑎᑦ 
ᐅᐊᖕᓇᖓᓂ ᑯᕕᓂᕐᒧᑦ. 
ᐱᓇᓱᐊᖅᑕᖓᑦ ᐃᒡᓕᓂᓕᐅᕐᓗᑎᑦ 
40 ᑭᓛᒥᑐᔅᓗᐊᒥᑦ ᐅᖓᓯᖕᓂᖃᖅᖢᓂ 
ᑯᒑᓗᒃᒧᑦ, ᐃᖃᓪᓕᐊᕐᕕᐅᒐᔪᒃᑐᖅ 
ᖃᐅᔨᒪᔭᐅᓪᓚᕆᒃᖢᓂ 
ᑲᖏᖅᖢᒑᐱᖕᒥᐅᓄᑦ.

ᓴᓂᕋᔭᖕᒥᑦ

ᓴᓂᕋᔭᖕᒥᑦ ᑕᓯᐅᔭᕐᒧᑦ 
ᐊᖅᑯᓯᐅᕐᓂᐊᖅᑐᑦ – 
ᑖᓐᓇ ᐃᒡᓕᓂᓕᐅᖅᑕᐅᓂᐊᖅᑐᖅ 
ᓴᓂᕋᔭᖕᒥᐅᓄᑦ ᐊᑐᐃᓐᓇᐅᓇᓱᒃᑐᖅ 
ᐊᖑᓇᓱᒃᑎᓄᑦ ᐊᒻᒪ 
ᐃᖃᓪᓕᐊᕐᕕᐅᔪᓐᓇᕐᓗᓂ ᐊᕐᕌᒍᓕᒫᖅ. 
ᑖᓐᓇ ᐊᕐᕌᒍᒐᓴᖕᓄᑦ ᐱᓕᕆᐊᒃᓴᐅᓕᒑᔪᖅ 
ᐱᔭᕇᓕᒑᑦᑎᐊᖅᑐᖅ. ᑮᓇᐅᔭᖅᑖᓚᐅᖅᐳᑦ 
$25,000‑ᒥᑦ 2016‑ᖑᑎᓪᓗᒍ 
ᐱᔭᕇᕈᓐᓇᖁᓗᒋᑦ ᐊᖅᑯᓯᐅᖅᑕᒥᓂᒃ. 
ᐃᖅᑲᓇᐃᔭᓚᐅᖅᐳᑦ ᑐᐊᐸᔮᒥᑦ 3 
ᑭᓛᒥᑐᔅᒥᑦ ᐊᖅᑯᓯᐅᖅᖢᑎᑦ 
ᐋᖅᑭᒋᐊᖅᓯᓗᑎᒡᓗ 15 ᑭᓛᒥᑐᔅᓗᐊᒥᑦ. 
ᐃᒡᓕᓂᓕᐅᕇᕈᑎᑦ ᑲᑎᑦᑎᓂᐊᕐᒪᑦ 
ᓴᓂᕋᔭᖕᒥᑦ ᑕᓯᐅᔭᕐᔪᐊᒧᑦ, 
ᐅᖓᓯᖕᓂᖃᓪᓗᐊᖅᑐᖅ 20 ᑭᓛᒥᑐᔅᒥᑦ. 

ᐃᒡᓗᓕᒃ

ᓄᓇᖓᓂ ᐃᒡᓕᓃᑦ 
ᐋᖅᑭᒋᐊᖅᑕᐅᓂᐊᖅᑐᑦ – ᐃᒡᓗᓕᖕᒥᑦ 
ᐃᒡᓕᓂᒐᓚᑦ ᐋᖅᑭᒋᐊᒃᑲᓂᕆᐊᓖᑦ ᓲᕐᓗ 
ᑰᑯᕕᕕᓃᑦ ᑭᕕᕐᕕᓕᖅᓱᖅᑕᐅᓗᑎᒡᓗ 
ᓴᓃᔭᖅᑕᐅᓗᑎᒡᓗ ᐊᒻᒪ ᐅᔭᕋᖅᑲᑦ 
ᐲᔭᖅᑕᐅᓗᑎᑦ ᐃᓚᖏᓐᓂᑦ 
ᐃᒡᓕᓂᖏᓐᓂᑦ. ᓄᓇᖓᑦ 
$40,000‑ᒥᑦ ᑐᓂᔭᐅᓚᐅᖅᐳᑦ 
ᐊᑲᐅᓯᑎᑕᐅᓇᓱᒃᖢᑎᑦ ᐃᒡᓕᓂᖏᓐᓄᑦ. 

ᐋᖅᑭᒋᐊᖅᑕᐅᓗᓂ ᓄᓇᖓᓂ 
ᑐᓚᒃᑕᕐᕕᐊ – ᑮᓇᐅᔭᖅᑖᓚᐅᖅᐳᑦ 
$25,000‑ᒥᑦ ᐊᑲᐅᓯᑎᑕᐅᔾᔫᒥᓇᓱᒃᖢᓂ 
ᑐᓚᒃᑕᕐᕕᐊ. ᐋᖅᑭᒋᐊᖅᑕᐅᓚᐅᖅᐳᑦ 
ᐃᓗᓕᖅᓱᖅᑕᐅᓪᓗᓂ ᑐᓚᒃᑕᕐᕕᐅᑉ 
ᐃᓯᕆᐊᕐᕕᖓ, ᓴᓂᒃᑯᕕᓕᖅᓱᖅᑕᐅᓗᑎᑦ 
ᐊᒻᒪ ᐋᖅᑭᒋᐊᖅᑕᐅᓗᓂ 
ᒪᓪᓕᓗᐊᕐᑕᐃᓕᔾᔪᑎᐊ. 

ᐃᖃᓗᐃᑦ 

ᒪᓪᓕᓗᐊᖅᑕᐃᓕᔾᔪᑎᐊ 
ᐊᒻᒪ ᐋᖅᑭᒋᐊᖅᑕᐅᓗᑎᑦ 
ᐃᒡᓕᓂᖏᑦ – ᐃᓱᒪᖅᓲᑕᐅᔪᑦ 
ᐃᑲᔫᑎᑖᓚᐅᖅᐳᑦ $25,000‑ᒥᑦ 
ᐲᖅᑕᐅᔪᓐᓇᖁᓗᒋᑦ ᐅᔭᖅᑲᕐᔪᐊᑦ 
ᐅᒥᐊᖃᕐᕕᖏᓐᓄᑦ, ᐋᖅᑭᒋᐊᖅᑕᐅᓗᓂ 
ᒪᒡᓕᓗᐊᖅᑕᐃᓕᔾᔪᑎᐊᓂ ᑐᓚᒃᑕᕐᕕᐅᑉ 
ᐊᒻᒪ ᐃᓪᓕᓂᖅᑖᖅᓱᖅᖢᑎᑦ. 

ᐸᖕᓂᖅᑑᖅ

ᐃᒡᓕᓂᓕᐅᕐᓂᐊᖅᑐᑦ 
ᑰᓕᖕᒥᑦ – ᑖᓐᓇ ᐃᒡᓕᓂᐊ 
ᐊᑐᖅᑕᐅᒐᔪᒃᐳᖅ ᓄᓇᓕᖕᓂᕐᒥᐅᑕᓂ 
ᐱᓗᐊᖅᑐᒥᑦ ᐅᑭᐅᒃᑯᑦ ᐊᒻᒪ 
ᐃᓱᒋᓕᖅᑕᖓᓂ ᐅᐱᕐᖔᒃᑯᑦ 
ᓇᒧᖓᕐᕕᒃᓴᖃᓗᐊᖏᑎᓪᓗᒋᑦ ᐊᓯᐊᒍᑦ 
ᓯᑯᐃᖅᑎᓪᓗᒍ ᑲᖏᖅᖢᖓᓂ. ᑖᓐᓇ 
ᐊᕐᕌᒍᒐᓴᖕᓄᑦ ᐱᓕᕆᐊᖑᓕᒑᔪᖅ 
ᐃᒡᓕᓂᕐᒧᑦ ᑲᒪᒋᔭᐅᑦᑎᐊᖅᑐᖅ. 
ᐸᖕᓂᖅᑑᕐᒥᐅᑦ $40,000‑ᒥᑦ ᐱᓚᐅᖅᐳᑦ 
ᐃᒡᓕᓂᖏᑦ ᐋᖅᑭᒋᐊᖅᑕᐅᖁᓗᒋᑦ. 

ᓯᒡᔭᖏᑦ ᐋᖅᑭᒋᐊᖅᑕᐅᓗᑎᑦ – 
ᐃᑲᔫᑎᑖᓚᐅᖅᐳᑦ $15,000‑
ᒥᑦ ᓴᓂᒃᑯᕕᓕᖅᓱᖅᑕᐅᓗᑎᑦ 
ᓯᒡᔭᐅᑉ ᖃᓂᒋᔮ ᓴᓂᖃᖁᓇᒋᑦ.

ᒥᑦᑎᒪᑕᓕᒃ

ᐊᑯᐊᓄ ᐃᒡᓕᓂᓕᖅᑕᐅᑎᓪᓗᒍ – 
ᑖᓐᓇ ᐊᕐᕌᒍᒐᓴᖕᓄᑦ ᐱᓕᕆᐊᒃᓴᓕᒑᔪᖅ 
ᑲᑎᑦᑎᓂᐊᕐᒪᑦ ᒥᑦᑎᒪᑕᓕᖕᒥᑦ 
ᐊᑯᐊᓄᑦ, ᐊᑐᐃᓐᓇᐅᑎᑦᑎᔪᓐᓇᕐᒪᑦ 
ᐃᖃᓪᓕᐊᕐᓂᕐᒧᑦ, ᐊᐅᓪᓛᕐᓂᕐᒧᑦ ᐊᒻᒪ 
ᐅᒥᐊᕐᓄᑦ ᐃᓂᑖᕆᔭᐅᓗᓂ. 2016‑ᒥᑦ, 
$50,000‑ᒥᑦ ᑐᓂᔭᐅᓚᐅᖅᓯᒪᕗᑦ 
ᐃᒡᓕᓂᖓ ᐊᖏᒡᓕᒋᐊᖅᑕᐅᓗᓂ 
ᐊᒻᒪ ᐋᖅᑭᒋᐊᖅᑕᐅᓗᑎᑦ. 
ᑭᓛᒥᑐᔅᓗᐊᕐᒥᑦ ᐃᒡᓕᓂᓕᐅᓚᐅᖅᓯᒪᕗᑦ 
ᕿᓚᓗᒃᑲᓂ ᐊᑯᐊᓄᑦ. 

ᑭᓴᕐᕕᓕᐅᖅᑕᐅᑎᓪᓗᒋᑦ – 
ᑭᓴᕐᕕᑦᑎᐊᕙᖕᓂᑦ ᐅᒥᐊᓄᑦ ᐊᕐᕌᒍᑕᒫᖅ 
ᐅᖅᓱᐊᓗᒃᑖᕆᐊᖃᖃᑦᑕᖅᑎᓪᓗᒋᑦ 
ᓇᓗᓇᐃᖅᑕᐅᓚᐅᖅᓯᒪᕗᑦ 
ᐊᑦᑕᕐᓇᖅᑑᔪᓐᓇᕐᓂᖓᓂ. 
ᑮᓇᐅᔭᖅᑖᓚᐅᖅᐳᑦ 
ᐋᖅᑭᒋᐊᖅᑕᐅᖁᓗᒋᑦ ᒪᕐᕉᒃ 
ᑭᓴᕐᕖᒃ ᐅᖅᓱᖃᕐᕕᐅᑉ ᖃᓂᒋᔮᓂ 
ᐊᑦᑕᕐᓇᑑᖁᓇᒍ ᓯᕗᓂᒃᓴᒥᑦ. 
ᒥᑦᑎᒪᑕᓕᖕᒥᐅᑦ ᑐᓂᕈᓯᐊᖅᑖᓚᐅᖅᐳᑦ 
$244,665‑ᒥᑦ ᑕᔅᓱᒧᖓ.

ᕿᑭᖅᑕᕐᔪᐊᖅ

ᐃᓐᓈᕈᖓᑦ ᐊᖅᑯᑎᐊ 
ᐋᖅᑭᒋᐊᖅᑕᐅᑎᓪᓗᒍ – 
5 ᑭᓛᒥᑐᔅᓗᐊᒥᑦ 
ᐃᒡᓕᓂᓕᖅᑕᐅᓚᐅᖅᓯᒪᕗᖅ ᑕᕝᕙᓂ 
ᐊᕐᕌᒍᒐᓴᖕᓂᑦ ᐱᓕᕆᐊᒃᓴᐅᓕᒑᔪᒥᑦ 
2016‑ᖑᑎᓪᓗᒍ. ᐊᖅᑯᓯᐅᖅᑕᐅᓚᐅᖅᐳᑦ 
ᕿᑭᖅᑕᕐᔪᐊᕕᓂᑐᖃᕐᒨᖓᓇᓱᒃᖢᓂ, 
ᖃᐅᔨᓴᕐᕕᐅᔭᖅᑐᒐᔪᒃᐳᖅ ᓯᑯ 
ᖃᓄᐃᓕᕐᓂᖓᓂ. ᕿᑭᖅᑕᕐᔪᐊᒥᐅᑦ 

ᐃᑲᔫᑎᑖᓚᐅᖅᐳᑦ $60,000‑ᒥᑦ 
ᐱᓕᕆᐊᒥᖕᓄᑦ ᐃᑲᔪᖅᑕᐅᔪᓐᓇᖁᓗᒋᑦ. 

ᓴᓂᑭᓗᐊᖅ

ᐸᓪᓚᓕᒃ ᐃᒡᓕᓂᐊ – ᐃᑲᔫᑎᑖᓚᐅᖅᐳᑦ 
$40,000‑ᒥᑦ ᐋᖅᑭᒋᐊᖅᑕᐅᓗᓂ 
ᐃᓚᖓ ᐃᒡᓕᓂᓕᐅᖁᔭᐅᔪᖅ ᐅᖓᑖᓄᑦ 
ᐸᓪᓚᓕᒃ ᐃᑳᕐᕕᐊᓂ 2016‑ᒥᑦ. 
ᑕᐃᑲᓂ ᐋᖅᑭᒋᐊᖅᑕᐅᓯᒪᕗᖅ ᐊᒻᒪ 
ᐊᑦᑕᕐᓇᖏᑦᑐᓕᕋᔭᕐᒪᑦ ᓄᓇᓕᖕᓂᕐᒥᐅᓄᑦ 
ᑕᐃᑯᖓ. ᐃᑳᕐᕕᐊ 30 ᑭᓛᒥᑐᔅᓗᐊᒥᒃ 
ᐅᖓᓯᖕᓂᖃᖅᐳᖅ ᓴᓂᑭᓗᐊᕐᒧᑦ. 

ᑭᕙᓪᓕᕐᒥᐅᑦ ᐱᓕᕆᐊᒃᓴᖏᑦ

ᐊᕕᒃᑐᖅᓯᒪᔪᑦ 
ᓇᐃᓈᖅᓯᒪᔪᖅ 
(ᐊᖅᑯᓯᐅᖅᑕᐅᔪᑦ)

2016‑ᒥᑦ, ᑕᒪᕐᒥᑦ ᓄᓇᓕᓕᒫᑦ 
ᑭᕙᓪᓕᕐᒥᑦ ᑐᒃᓯᕋᓚᐅᖅᓯᒪᕗᑦ 
$1,167,000‑ᒥᑦ ᐊᖅᑯᓯᐅᖁᓪᓗᒋᑦ. 
ᐃᑲᔫᑎᑖᖅᑐᐃᓐᓇᐅᓚᐅᖅᐳᑦ 
ᐃᑲᔪᖅᑕᐅᔪᓐᓇᖁᓗᒋᑦ 
ᐱᓕᕆᐊᒃᓴᖏᓐᓄᑦ. ᑮᓇᐅᔭᖅᑖᓚᐅᖅᐳᑦ 
ᑲᑎᓪᓗᒋᑦ $710,000‑ᒥᑦ ᐅᕝᕙᓘᓐᓃᑦ 
61%‑ᒥᑦ ᑐᒃᓯᕋᓚᐅᖅᑕᒥᖕᓄᑦ. 

ᑮᓇᐅᔭᑦ ᐊᑐᖅᑕᐅᓚᐅᖅᐳᑦ 
ᐅᖓᓯᒡᓕᒋᐊᖅᑕᖁᓗᒋᑦ ᐊᖅᑯᑎᖏᑦ/
ᐃᒡᓕᓂᖏᑦ, ᓄᑖᓂ ᓴᓇᓗᑎᒃ 
ᑲᒪᒋᔭᐅᓗᑎᒡᓘᓐᓃᑦ ᐊᒻᒪ 
ᐋᖅᒋᐊᖅᑕᐅᓗᑎᑦ ᐊᖅᑯᑎᖏᑦ. ᐃᓚᖓᑦ 
ᓄᓇᓕᒃ ᑮᓇᐅᔭᖅᑖᕆᓚᐅᖅᑕᖏᑦ 
ᐊᑐᓚᐅᖅᐸ ᐱᔨᑦᑎᕈᓐᓇᖁᓗᒍ 
ᓴᓇᔨᒻᒪᕆᓂᕐ ᐋᖅᑭᒃᑕᐅᓗᓂ ᐊᒻᒪ 
ᐊᑭᓕᓪᓗᐊᖓ ᐃᑲᔪᕐᓗᑎᒃ ᓯᕗᓂᒃᓴᒥᑦ 
ᑐᒃᓯᕋᓛᕐᓂᕐᒥᓄᑦ ᓄᑖᒥ ᐃᑳᕐᕕᖕᒥᑦ.

ᐊᕕᒃᑐᖅᓯᒪᔪᑦ 
ᓇᐃᓈᖅᓯᒪᔪᖅ 
(ᐃᒪᕐᒥᐅᑕᓄᑦ ᐱᓕᕆᐊᑦ)

ᑕᓪᓕᒪᑦ ᑭᕙᓪᓕᕐᒥᑦ ᓄᓇᓖᑦ 
ᑮᓇᐅᔭᖅᑖᖅᑎᑕᐅᓚᐅᖅᐳᑦ 
$192,00‑ᒥᑦ ᐋᖅᑭᒋᐊᖅᑕᖁᓗᒋᑦ 
ᑐᓚᒃᑕᕐᕕᖏᑦ ᐃᒪᖅᓱᕐᕕᖃᖅᑐᓪᓗ 
ᐊᒻᒪ ᐋᖅᑭᒋᐊᖅᑕᐅᓗᑎᑦ 
ᐅᓯᕝᕖᑦ ᑐᐊᕕᕐᓇᖅᑐᑦ 
ᐊᑐᖅᑕᐅᔪᓐᓇᖁᓗᒋᑦ ᐊᕐᕌᒍᑕᒫᖅ 
ᐅᒥᐊᕐᔪᐊᓄᑦ ᐊᐅᓚᑕᖃᑦᑕᖅᑐᑦ. 

2016ᐨᒥᑦ, ᑕᒪᕐᒥᑦ ᓄᓇᓕᓕᒫᑦ 
ᑭᕙᓪᓕᕐᒥᑦ ᑐᒃᓯᕋᓚᐅᖅᓯᒪᕗᑦ 
$1,167,000ᐨᒥᑦ 
ᐊᖅᑯᓯᐅᖁᓪᓗᒋᑦ. 

ᐊᕐᕕᐊᑦ

ᐊᖅᑯᑎᐊ ᐅᕼᐊᖓᓐᓇᓈᖅ – 
2 ᑭᓛᒥᑐᔅᓗᐊᖅ ᐊᖅᑯᑎ ᐊᕐᕕᐊᓄᑦ 
ᐅᕼᐊᖓᓇᕐᓈᕐᒧᑦ 2016‑ᒥᑦ 
ᐱᔭᕇᖅᑕᐅᓚᐅᖅᓯᒪᕗᖅ. ᑖᓐᓇ 
ᐊᑐᖅᑕᐅᖃᑦᑕᖅᑐᕕᓂᑐᖃᖅ 
ᐊᖑᓇᓱᒃᑐᓄᑦ ᐊᖑᓇᓱᒡᕕᐅᕙᒃᖢᓂ 
ᐊᒻᒪ ᐃᖃᓪᓕᐊᕐᕕᐅᓪᓗᓂ. 
ᐃᑲᔫᑎᑖᓚᐅᖅᓯᒪᕗᑦ $90,000‑ᒥᑦ 
ᐱᓕᕆᐊᖑᖁᓪᓗᒍ. 

ᐋᖅᑭᒋᐊᖅᑕᐅᓗᓂ ᓄᓇᖓᓂ 
ᑐᓚᒃᑕᕐᕕᐊ – ᑮᓇᐅᔭᖅᑖᓚᐅᖅᓯᒪᕗᑦ 
$60,000‑ᒥᑦ ᐋᖅᑭᒋᐊᖅᑕᖁᓗᒍ 
ᓄᓇᖓᓂ ᑐᓚᒃᑕᕐᕕᐊ, ᓯᒡᔭᒥᑦ 
ᐊᒻᒪ ᐃᒪᖅᓱᕐᕕᐊᓂᑦ

ᖃᒪᓂᑦᑐᐊᖅ

ᐊᑭᕼᐋᕆᐅᒃᒧᑦ 
ᐃᒡᓕᓂᓕᐅᖅᑎᓪᓗᒋᑦ – 
ᑖᓐᓇ ᐊᕐᕌᒍᒐᓴᖕᓄᑦ ᐱᓕᕆᐊᖑᓕᒑᔪᖅ 
ᐃᒡᓕᓂᓕᐅᕐᓂᐊᕐᒪᑕ 
ᖃᒪᓂ`ᑐᐊᕐᒥᑦ ᐊᑭᕼᐋᕆᐅᒃᒧᑦ. 
ᑖᓐᓇ ᐃᖃᓪᓕᐊᕐᕕᒋᔭᐅᒐᔪᒃᑐᖅ 
ᐊᒻᒪ ᐊᐅᓪᓛᕐᕕᐅᕙᒃᑐᖅ. 
ᐅᐸᑕᐅᑐᐃᓐᓇᕆᐊᖃᖅᖢᓂ ᐳᓚᕋᑦᑐᓄᑦ. 
2016‑ᒥᑦ 1.5 ᑭᓛᒥᑐᔅᓗᐊᕐᒥᑦ 
ᐃᒡᓕᓂᓕᐅᓚᐅᖅᓯᒪᕗᑦ. 
ᐃᑲᔫᑎᑖᓚᐅᖅᐳᑦ $60,000‑ᒥᑦ 
ᐱᓕᕆᐊᒃᓴᖓᑦ ᑲᔪᓯᔪᓐᓇᖁᓗᒋᑦ. 

ᐋᖅᑭᒋᐊᖅᑕᐅᓗᑎᑦ ᐅᓯᕝᕖᑦ – 
ᓄᓇ ᐋᖅᑭᒋᐊᖅᑕᐅᓗᑎᑦ ᐅᓯᕝᕖᑦ 
ᑐᐊᕕᕐᓇᖅᑑᖁᓗᒋᑦ ᐊᕐᕌᒍᑕᒫᑦ 
ᐅᒥᐊᕐᔪᐊᖃᕐᕖᑦ ᐊᑦᑕᕐᓇᖅᑐᒦᖁᓇᒋᑦ. 

ᐃᑲᔫᑎᑖᖅᖢᑎᒃ $40,000‑ᒥᑦ 
ᑖᒃᑯᐊ ᐋᖅᑭᒋᐊᖅᑕᐅᖁᓗᒋᑦ. 

ᐃᒡᓗᓕᒑᕐᔪᒃ

ᑕᓯᕐᔪᐊᕌᕐᔪᒃ ᐊᐃᑉᐸᖓ 
ᐱᓕᕆᐊᒃᓴᖅ – ᑖᓐᓇ ᐊᕐᕌᒍᒐᓴᖕᓂᑦ 
ᐱᓕᕆᐊᖑᓕᒑᔪᖅ ᓄᓇᓕᖕᒥᐅᓂᑦ 
ᐊᑐᐃᓐᓇᐅᑎᑕᐅᓇᓱᒃᖢᓂ 
ᐃᖃᓪᓕᐊᕐᕕᐊᓂ ᐊᒻᒪ ᐊᖑᓇᒡᕕᐊᓂ 
ᖃᓂᒋᔮᓂ ᑕᓯᕐᔪᐊᕌᕐᔪᖕᒥᑦ. 2016‑ᒥᑦ, 
6 ᑭᓛᒥᑐᔅᓗᐊᕐᒥᑦ ᐊᖅᑯᓯᐅᓚᐅᖅᐳᑦ. 
ᑐᓂᕈᓯᐊ $100,000‑ᒥᑦ ᑖᓐᓇ 
ᐱᓕᕆᐊᖑᓗᓂ 2016‑ᒥᑦ. 

ᓴᓪᓕᖅ

ᐃᓲᕋᓕᒃ ᐃᒡᓕᓂᐊ ᐊᕿᐊᕈᖕᓇᕐᒧᑦ – 
ᑖᓐᓇ ᐋᖅᑭᒋᐊᖅᑕᐅᒑᔪᖅ ᐊᕐᕌᒍᒐᓴᖕᓂᑦ 
ᐱᓕᕆᐊᖑᓕᒑᔪᖅ ᑲᔪᓰᓐᓇᕐᒪᑦ 
ᐊᕐᕌᒍᓂ 14‑ᓂᑦ. ᐱᔭᕇᖅᑕᐅᒃᐸᑦ, 
ᐃᒡᓕᓂᐊ ᑲᑎᑦᑎᓯᒪᖕᒪᑦ ᓴᓪᓕᕐᒥᑦ 
ᐊᕿᐊᕈᖕᓇᕐᒥᑦ ᐊᖑᓇᓱᒡᕕᐅᕗᕐᓗ 
ᐊᒻᒪ ᐃᖃᓪᓕᐊᕐᕕᐅᔪᖅ. ᑕᐃᑲᓂ 
ᐳᓚᕋᕝᕕᐅᖃᑦᑕᖅᐳᖅ. 2016‑ᒥᑦ, 
$220,000‑ᒥᑦ ᓴᓇᔭᐅᖏᓐᓇᖅᐳᖅ 
ᐊᖅᑯᑎ. ᑲᑎᓪᓗᒋᑦ 5.5 ᑭᓛᒥᑐᔅᖑᕗᖅ 
ᐊᖅᑯᑎᐊ ᐱᔭᕇᓚᐅᖅᓯᒪᕗᖅ 
2016‑ᒥᑦ ᓴᓇᓐᓇᐅᑎᓪᓗᒍ. 

ᓴᓇᔨᒻᒪᕆᖕᓄᑦ 
ᐱᕙᒌᔭᖅᑕᐅᓚᐅᖅᐳᖅ - ᐅᔭᕋᓱᒃᓕᒃ 
ᑯᖓᑕ ᐃᑳᕐᕕᐊ – ᐃᑲᔫᑎᑖᓚᐅᖅᐳᑦ 
$20,000‑ᒥᑦ ᓄᓇᖓᓂ 
ᐱᕙᒌᔭᕋᓱᒃᖢᑎᑦ ᓴᓇᔭᐅᓕᓵᖅᑎᓪᓗᒍ 
ᐋᖅᑭᒃᑕᐅᓂᐊᕐᓂᕐᒥᓂᒃ ᐅᓂᒃᑳᓕᐊᒥᑦ 
ᐊᒻᒪ ᐊᑭᓪᓗᐊᖓᓂ ᑭᖑᕝᕕᖅᑕᐅᓗᓂ 
ᐃᑳᕐᕕᐅᓚᐅᒃᑲᒃᑐᒥᑦ ᒫᓇᐅᔪᖅ. 

ᐋᖅᑭᒃᓯᒪᓂᖓ ᐊᑭᓪᓗᐊᖓᓗ 
ᐃᑲᔫᑎᐅᓛᖅᑐᖅ ᓯᕗᓂᒃᓴᒥᑦ 
ᑐᒃᓯᕋᑕᐅᓛᖅᑐᒥᑦ ᓄᑖᒥᑦ ᐃᑳᕐᕕᒃᓴᒥᑦ.

ᓇᐅᔮᑦ

ᐊᖅᑯᓯᐅᖅᑕᐅᑎᓪᓗᒍ ᓂᐊᖁᙴᒧᑦ – 
ᑖᓐᓇ ᐊᕐᕌᒍᒐᓴᖕᓂᑦ ᐱᓕᕆᐊᖑᓕᒑᔪᖅ 
ᐃᓱᒋᓕᕐᓂᐊᖅᐹ ᓂᐊᖁᙴᒧᑦ. 
ᐊᖅᑯᑎᐊ ᐊᑐᐃᓐᓇᐅᓕᕐᓂᐊᖅᐳᖅ 
ᐊᖑᓇᓱᒡᕕᖕᓂᑦ, ᓄᓇᒥᑦ 
ᖃᐅᔨᓴᐅᑎᓂᑦ ᐳᓚᕋᑦᑐᓕᕆᓂᕐᓗ 
ᐊᒻᒪ ᐃᑦᑕᕐᓂᓴᖃᕐᕖᑦ. ᐃᑲᔫᑎᖓᑦ 
$75,000‑ᖑᓚᐅᖅᐳᖅ 6 ᑭᓛᒥᑐᔅᓗᐊᕐᒥᑦ 
ᐊᖅᑯᑎᓕᖅᑕᐅᓚᐅᖅᓯᒪᕗᖅ 2016‑ᒥᑦ. 

ᐋᖅᑭᒋᐊᖅᑕᐅᓗᑎᑦ ᓯᒡᔭᒥᑦ – 
ᑮᓇᐅᔭᖅᑖᓚᐅᖅᐳᑦ $45,000‑ᒥᑦ 
ᐋᖅᑭᒋᐊᖅᑕᐅᓗᓂ ᓄᓇᖓᓂ 
ᑐᓚᒃᑕᕐᕕᒃᓴᖅ ᐊᒻᒪ ᐃᒪᖅᓱᕐᕖᑦ. 

ᑲᖏᖅᖠᓂᖅ

ᓄᓇᖓᓂ ᐊᖅᑯᑎᖏᑦ 
ᐋᖅᑭᒋᐊᖅᑕᐅᔪᑦ ‑ 
ᑮᓇᐅᔭᖅᑖᖅᑎᑕᐅᓚᐅᖅᐳᑦ 
$70,000‑ᒥᑦ ᐋᖅᑭᒋᐊᖅᑕᖁᓗᒋᑦ 
ᓄᓇᖓᓂ ᐊᖅᑯᑎᑦ ᑲᖏᖅᖠᓂᕐᒥᑦ 
ᑕᓪᓕᒪᑦ ᓄᕗᓪᓚᕆᖏᓐᓂᑦ. ᑖᒃᑯᐊ 
ᐊᖅᑯᖅᑎᑦ ᐊᖑᓇᓱᒡᕕᐅᖃᑦᑕᖅᐳᖅ 
ᐊᒻᒪ ᐃᓚᒌᓄᑦ ᐅᐸᒡᕕᐅᖃᑦᑕᖅᑐᓂᑦ. 

ᐋᖅᑭᒋᐊᖅᑕᐅᑎᓪᓗᒍ ᓄᕗᐊᓂ 
ᑐᓚᒃᑕᕐᕕᐊ – ᐃᓱᒪᖅᓲᑕᐅᔪᑦ 
ᐃᑲᔫᑎᑖᓚᐅᖅᐳᑦ $17,200‑ᒥᑦ 
ᖄᓕᖅᓱᖅᑕᐅᒃᑲᓐᓂᕐᓗᓂ 
ᑐᓚᒃᑕᕐᕕᐊ ᑐᐊᐸᔮᓂ ᐊᒻᒪ ᒪᕐᕉᒃ 
ᓴᓗᒻᒪᖅᓴᑕᐅᒋᐊᓖᒃ ᑐᓚᒃᑕᕐᕕᖕᒥᑦ. 

ᑎᑭᕋᕐᔪᐊᖅ

ᐊᖅᑯᓯᐅᖅᑕᓕᒑᔪᖅ ᑎᑭᕋᕐᔪᐊᒧᑦ – 
ᑮᓇᐅᔭᖅᑖᖅᑎᑕᐅᓚᐅᖅᐳᑦ $75,000‑ᒥᑦ 
ᐊᖅᑯᓯᐅᑕᐅᖏᓐᓇᖅᑎᓪᓗᒍ 
ᑎᑭᕋᕐᔪᐊᒧᑦ. ᑖᓐᓇ ᐊᖅᑯᑎ 
ᐊᑐᖅᑕᐅᒐᔪᒃᐳᖅ ᓄᓇᓕᖕᓂᑦ 
ᐱᖅᑯᓯᓕᕆᑎᓪᓗᒋᑦ ᓲᕐᓗ ᐊᖑᓇᓱᒃᓂᖅ, 
ᐃᖃᓪᓕᐊᕐᕕᖕᒥᑦ ᐊᒻᒪ ᐊᐅᓪᓛᕐᕕᖕᓂᑦ. 

ᐋᖅᑭᒋᐊᖅᑕᐅᓗᓂ ᐳᒃᑕᓛᖅᑐᖅ 
ᑐᓚᒡᕕᐊ – ᑮᓇᐅᔭᖅᑖᓚᐅᖅᐳᑦ 
$30,000‑ᒥᑦ ᐋᖅᑭᒋᐊᖅᑕᐅᖁᔭᐅᕗᖅ 
ᑐᓚᒡᕕᐊ ᓯᑯᒧᑦ ᓱᕋᒃᑕᐅᖃᑦᑕᕐᓂᖓᓄᑦ 
ᐅᑭᐅᑕᒫᖅ. ᐃᑲᔫᑎᖓᑦ 
ᐋᖅᑭᒋᐊᕈᑎᐅᓚᐅᕆᕗᖅ ᓄᓇᖓᓂ 
ᐳᒃᑕᓛᖅᑐᒥᑦ ᑐᓚᒡᕕᐊᓂ. 

ᕿᑎᕐᒥᐅᑦ ᐱᓕᕆᐊᒃᓴᖏᑦ 

ᐊᕕᒃᑐᖅᓯᒪᔪᑦ 
ᓇᐃᓈᖅᓯᒪᔪᖅ 
(ᐊᖅᑯᓯᖅᐅᓂᐊᖅᑎᓪᓗᒋᑦ)

2016‑ᒥᑦ, ᑎᓴᒪᑦ ᕿᑎᕐᒥᐅᓂ 
ᑐᒃᓯᕋᓚᐅᖅᓯᒪᕗᑦ $613,000‑ᒥᑦ 
ᐊᖅᑯᓯᐅᖅᑕᐅᖁᓗᒋᑦ. 
ᐃᑲᔫᑎᑖᖅᑐᐃᓐᓇᐅᓚᐅᖅᐳᑦ 
ᐃᑲᔪᖅᑕᐅᔪᓐᓇᖁᓗᒋᑦ 
ᐱᓕᕆᐊᒃᓴᖏᓐᓄᑦ. ᑲᑎᓪᓗᒋᑦ 
ᑐᓂᕈᓯᐊᑦ $395,000‑ᒥᑦ ᐅᕝᕙᓘᓐᓃᑦ 
64%‑ᒥᑦ ᑐᒃᓯᕋᓚᐅᖅᑕᒥᖕᓂᑦ. 

ᑮᓇᐅᔭᑦ ᐊᑐᖅᑕᐅᓚᐅᖅᐳᖅ 
ᐃᓚᖏᓐᓂᑦ ᒪᕐᕉᒃ ᐊᖅᑯᑎᐅᑲᐅᑎᒋᔪᓂ, 
ᐱᔭᕇᕈᓐᓇᖁᓗᒋᑦ ᐃᒡᓕᓂᖏᓐᓂᑦ 
ᐊᒻᒪ ᓴᓇᔭᐅᓗᓂ ᐃᑳᕐᕕᐊ. 

ᐊᕕᒃᑐᖅᓯᒪᔪᑦ 
ᓇᐃᓈᖅᓯᒪᔪᑦ 
(ᐃᒪᕐᒥᐅᑕᓕᕆᔭᐅᔪᑦ)

ᒪᕐᕉᒃ ᕿᑎᕐᒥᐅᑦ ᓄᓇᖏᑦ 
ᑮᓇᐅᔭᖅᑖᖅᑎᑕᐅᓚᐅᖅᐳᑦ $27,500‑ᒥᑦ 
ᐃᑲᔪᕈᓐᓇᖁᓗᒋᑦ ᐋᖅᑭᒋᐊᖅᑕᐅᓗᑎᑦ 
ᐅᒥᐊᕐᔪᐊᖃᕐᕖᑦ ᓄᑖᖑᖅᑎᑕᐅᓗᑎᒡᓗ 
ᐊᒻᒪ ᐋᖅᑭᒋᐊᖅᑕᐅᓗᑎᑦ 
ᓄᓇᖓᑕ ᓯᒡᔭᖅᐸᓯᐊᓂ. 

ᑲᑎᓪᓗᒋᑦ ᑐᓂᕈᓯᐊᑦ 
$395,000ᐨᒥᑦ 
ᐅᕝᕙᓘᓐᓃᑦ 64%ᐨᒥᑦ 
ᑐᒃᓯᕋᓚᐅᖅᑕᒥᖕᓂᑦ. 

ᐅᖅᓱᖅᑑᖅ

ᐅᖅᓱᖅᑑᑎᒃᑳᖅ ᑰᖓᓂ ᐃᑳᕐᕕᐊ – 
ᐋᖅᑭᒃᑕᐅᓚᐅᖅᐳᑦ ᐊᕐᕌᒍᓂ ᒪᕐᕉᒃ 
ᐱᔭᕇᖅᑕᐅᓚᐅᖅᖢᓂᓗ 2016‑ᒥᑦ. 
ᐃᑳᕐᕕᐊ ᑲᑎᑦᑎᓯᒪᖕᒪᑕ ᓄᓇᖓᓂ 
ᐱᖅᑯᓯᑐᖃᕐᒧᑦ ᐊᐅᓪᓛᕐᕕᐅᕙᒃᖢᓂ 
ᐃᖃᓪᓚᐃᕐᕕᐅᕙᒃᖢᓂᓗ. ᑲᑎᓪᓗᒋᑦ 
ᐃᑳᕐᕕᐅᓚᐅᖅᑐᖅ $409,000‑ᒥᑦ, 
ᐱᖃᑕᐅᓗᑎᑦ ᐊᐅᓚᓂᕐᒧᑦ ᐊᑭᓖᐅᑎᓂᑦ 
$194,000‑ᒥᑦ 2015‑ᖑᑎᓪᓗᒍ 
ᐊᒻᒪ $215,000‑ᒥᑦ 2016‑ᒥᑦ. 

ᑯᕌᓗᒃ

ᐋᖅᑭᒋᐊᖅᑕᐅᓚᐅᖅᐳᑦ ᑕᓯᕈᓚᖅ 
ᐊᖅᑯᑎᐊ – ᐃᓱᒪᖅᓲᑕᐅᔪᑦ 
ᐃᑲᔫᑎᑖᖅᑎᑕᐅᓚᐅᖅᓯᒪᕗᑦ 
$25,000‑ᒥᑦ ᐋᖅᑭᒋᐊᖁᓗᒍ 
ᐊᐅᓪᓚᕐᕕᒋᔭᐅᓯᐅᓂᒃ ᐊᖅᑯᑎᓂᑦ. 
ᐊᖅᑯᑎ ᐊᑐᐃᓐᓇᐅᑎᑦᑎᕗᑦ 
ᑕᓯᒐᓚᖕᓂᑦ ᑰᖕᓂᒡᓗ 
ᐊᑐᖅᑕᐅᓯᐅᖑᔪᑦ ᓄᓇᓕᖕᓂᕐᒥᐅᓂᑦ 
ᐃᖃᓪᓕᐊᕐᕕᐅᖃᑦᑕᖅᖢᓂ ᐊᒻᒪ 
ᐊᐅᓪᓛᕐᕕᐅᖃᑦᑕᖅᖢᓂ. 

ᓄᓇᖓᓂ ᑐᓚᒃᑕᕐᕕᐊ 
ᐋᖅᑭᒋᐊᖅᑕᐅᑎᓪᓗᒍ – ᐃᓱᒪᖅᓲᑕᐅᔪᑦ 
ᐃᑲᓲᑎᑖᖅᑎᑕᐅᓚᐅᖅᓯᒪᕗᑦ 
$2,500‑ᒥᑦ ᐃᑲᔪᕈᓐᓇᖁᓗᒋᑦ 
ᐱᕙᒌᔭᕐᓗᑎᑦ ᐅᒥᐊᕐᔪᐊᖃᕐᕕᐊ 
ᐅᔭᖃᓂ ᐱᑕᖃᖁᓇᒍ ᐊᒻᒪ ᓴᓂᕐᓂᑦ 
ᐊᕐᕌᒍᑕᒫᖅ ᐅᒥᐊᕐᔪᐊᖅᑕᖃᑦᑕᖅᑎᓪᓗᒍ. 

ᖁᕐᓗᒃᑑᖅ

ᐊᖅᑯᑎᐊ ᖁᕐᓗᒃ/ᑯᒡᓗᒃ – ᑖᓐᓇ 
ᐊᕐᕌᒍᒐᓴᖕᓄᑦ ᐱᓕᕆᐊᖑᓕᒑᔪᖅ 
ᐱᔭᕇᖅᑕᐅᓚᐅᖅᐳᖅ 2016‑ᒥᑦ ᐊᒻᒪ 
3.2 ᑭᓛᒥᑐᔅ ᐊᖅᑯᓯᐅᖅᑕᐅᓪᓗᓂ 
ᖁᒡᓗᒃᑑᖅ ᒥᕐᖑᐃᖅᓯᕐᕕᐊᓄᑦ. 
ᐃᓱᒪᖅᓲᑕᐅᔪᑦ ᐃᑲᔫᑎ 
$120,000‑ᒥᑦ ᓴᓇᔪᓐᓇᖅᓯᓚᐅᖅᐳᑦ 
ᑭᖑᓪᓕᖅᐹᕆᓕᖅᑕᖓᓂ 1.1 ᑭᓛᒥᑐᔅ 
ᐊᖅᑯᑎᑖᕆᐊᖃᓚᐅᖅᑎᓪᓗᒍ 
ᐱᓕᕆᐊᒃᓴᖓᓄᑦ ᐱᔭᕇᕈᓐᓇᖁᓗᒋᑦ. 

ᓯᒡᔭᖓᑦ ᓴᓇᐅᔭᐅᓗᓂ – 
ᐃᓱᒪᖅᓲᑕᐅᔪᑦ ᐃᑲᔫᑎᑖᓚᐅᖅᐳᑦ 
$25,000‑ᒥᑦ ᐃᑲᔪᕈᓐᓇᖁᓗᒋᑦ 
ᓯᒡᔭᖓᑦ ᓴᓇᔭᐅᑎᓪᓗᒍ. 
ᐱᓕᕆᐊᖓᑦ ᐱᖃᓯᐅᔾᔨᓚᐅᖅᐳᖅ 
ᖃᓄᑎᒋᑦ ᐅᒥᐊᒃᑯᕕᒃᑕᖃᕐᒪᖔᑦ, 
ᐅᔾᔨᖅᓴᕆᐊᖃᖅᑎᓪᓗᒋᑦ 
ᓇᓗᓇᐃᒃᑯᓯᖅᑕᐅᒋᐊᓕᑦ 
ᐊᒻᒪ ᑲᒪᒋᔭᐅᖏᓐᓇᓕᕐᓗᑎᑦ 
ᓯᒡᔭᒥᑦ ᐊᒻᒪ ᐱᕙᒌᔭᕆᐊᖃᓖᑦ 
ᓴᓇᖁᔨᓯᒪᑎᓪᓗᒋᑦ ᒥᑭᑦᑐᒥᑦ 
ᐳᒃᑕᓛᕈᓐᓇᖅᑐᒥᑦ ᑐᒡᓚᒃᑕᕐᕕᖕᒥᑦ. 

ᑕᓗᕐᔪᐊᖅ

ᐋᖅᑭᒋᐊᖅᑕᐅᑎᓪᓗᒍ ᐃᕕᑖᕈᖅᑑᕐᒥᑦ 
ᐊᖅᑯᑎᐊ – ᐃᓱᓴᖅᓲᑕᐅᔪᑦ 
ᐃᑲᔫᑎᑖᖅᑎᑕᐅᓚᐅᖅᐳᑦ $35,000‑ᒥᑦ 
ᐋᖅᑭᒋᐊᑕᐅᖁᔭᐅᑎᓪᓗᒍ 
ᐊᖅᑯᑎᐊ. 8 ᑭᓛᒥᑐᔅᓗᐊᕐᒥᑦ 
ᐊᖅᑯᓯᐅᖅᑕᐅᓚᐅᖅᐳᑦ 
ᐊᐅᔭᐅᑎᓪᓗᒍ 2016‑ᒥᑦ. 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ11

ᐅᓂᒃᑳᓕᐊᖅ ᓄᓇᓕᖕᓂᑦ ᐃᖏᕐᕋᔪᑎᓕᕆᔭᐅᓇᓱᒃᑐᑦ 2016-17-ᒥᑦ

ᓇᐃᓈᖅᓯᒪᔪᖅ ᐃᓱᒪᒃᓴᖅᓯᐅᕈᑎᓪᓗ

2016‑ᒥᑦ ᑮᓇᐅᔭᑦ ᐊᑐᐃᓐᓇᐅᔪᑦ 
ᑕᐃᑲᓂ ᓄᓇᓕᖕᓂᑦ 
ᐃᖏᕐᕋᔾᔪᑎᓕᕆᔭᐅᓇᓱᒃᑐᖅ 22‑ᓂᑦ 
ᓄᓇᕗ ᓄᓇᖓᓂᑦ ᐊᑲᐅᓯᔾᔫᑎᖁᓗᒍ 
ᑕᒪᕐᒥᑦ ᐊᖅᑯᑎᖏᓐᓄᑦ ᐃᓂᖏᓐᓄᑦ 
ᓈᓴᐅᖅᑕᐅᔪᓐᓇᖁᓗᒋᑦ ᐊᒻᒪ 
ᐃᒪᕐᒥᐅᑕᓂᑦ ᒪᑭᒪᔾᔪᑎᖏᓐᓄᑦ. 
ᑖᒃᑯᐊ ᐋᖅᑭᒋᐊᖅᑕᐅᓕᒑᔪᑦ 
ᓄᓇᓕᖕᓂᕐᒥᐅᓂᑦ ᐊᑐᐃᓐᓇᖁᓗᒋᑦ 
ᐱᖅᑯᓯᑐᖃᖏᓐᓄᑦ ᐊᖑᓇᓱᒍᓐᓇᖁᓗᒋᑦ, 
ᐃᖃᓗᓪᓕᐊᕈᓐᓇᕐᓗᑎᑦ ᐊᒻᒪ 
ᐊᐅᓪᓛᕐᕕᖕᓄᐊᖃᑦᑕᕐᓗᑎᑦ 
ᐊᑦᑕᕐᓇᖏᓪᓗᓂ ᓄᓇᒥᑦ ᐃᒪᕐᒥᓪᓗ.

ᐱᓕᕆᐊᖓᑦ ᓄᓇᓕᖕᓂᑦ 
ᐃᒥᖕᓄᑦ ᐃᓱᒪᒋᔭᕆᐊᖃᕐᒪᒋᑦ 
ᐊᑐᖅᑕᐅᑦᑎᐊᕈᓐᓇᖁᓗᒍ 
ᒐᕙᒪᒃᑯᑦ ᑮᓇᐅᔭᖏᑦ. ᓄᓇᓕᖕᓂᑦ 
ᐊᒃᓱᕈᖕᓇᖅᑐᑰᖃᑦᑕᕐᒪᑕ 
ᐱᔭᕇᕈᓐᓇᖁᓗᒋᑦ ᐱᓕᕆᐊᒃᓴᖏᑦ 
ᑐᒃᓯᕋᖅᑕᐅᒃᐸᑕ, ᐱᖃᑕᐅᕗᑦ: ᕿᓚᓪᒥ 
ᓴᓇᓇᐅᑎᓪᓗᒍ ᐊᕐᕌᒍ ᐃᓚᖓᓂ, 
ᐱᖁᑎᖃᓗᐊᖏᑎᓪᓗᒋᑦ, 
ᓴᓇᔭᒻᒪᕆᖕᓂᑦ ᐱᑕᖃᓗᐊᖏᑎᓪᓗᒍ 
ᐊᒻᒪ ᑮᓇᐅᔭᖅᑕᖃᓗᐊᖏᑎᓪᓗᒍ.

ᐊᕐᕌᒍᑕᒫᖅ ᓄᓇᓕᖕᓂᑦ 
ᐃᖏᕐᕋᔾᔪᑎᕆᔭᐅᓇᓱᒃᑐᖅ 
ᐊᑐᕐᓂᖅᓴᐅᓕᖅᑎᓪᓗᒍ, 
ᐱᕙᓪᓕᐊᔭᕆᐊᖃᖅᑎᓪᓗᒍ ᒪᑭᒪᔾᔪᑎᓂᑦ 
ᐱᔪᓐᓇᕐᓂᑖᕆᐊᖃᖅᑎᓪᓗᒍ ᐅᑯᓂᖓ 
ᐱᓕᕆᐊᖑᓂᐊᖅᑎᓪᓗᒍ. ᐊᖅᑯᑎᓄᑦ 
ᓈᓴᖅᓯᒪᔪᑦ ᓇᖕᒥᓂᖁᑎᒋᔭᑦ 
ᐱᖁᑎᑖᖅᑐᖅᐸᓪᓕᐊᑎᓪᓗᒋᑦ ᐊᑭᖏᑦ 
ᐃᖏᕐᕋᔾᔪᑎᓄᑦ ᐊᓯᖏᓪᓗ ᐊᑭᑐᔫᑎᑦ 

ᒪᑭᒪᔾᔪᑎᓄᑦ ᓲᕐᓗ ᐃᑳᕐᕕᑦ. ᑕᔅᓱᒧᖓ 
ᐅᓄᖅᓯᒋᐊᖅᑎᓪᓗᒍ ᑮᓇᐅᔭᕐᓂᑦ 
ᓄᓇᓕᖕᓂᑦ ᐊᖅᑯᓯᐅᒃᑲᓐᓂᖅᑎᓪᓗᒋᑦ 
ᐊᒻᒪ ᐃᒪᕐᒥᐅᑕᕐᓄᑦ ᓈᓴᖅᑕᐅᓯᒪᔪᑦ 
ᕿᓚᒻᒥᐅᓂᖅᓴᕐᓗ. 

ᑖᓐᓇ ᓯᕗᓪᓕᖅᐹᖑᕗᖅ 
ᐅᓂᒃᑳᓕᐅᖅᓯᒪᔪᑦ ᐱᕙᒌᖅᑕᐅᓯᒪᖕᒪᑦ 
ᓄᓇᓕᖕᓂᑦ ᐃᖏᕐᕋᔾᔪᑎᕆᔭᐅᓇᓱᒃᑐᖅ. 
ᐅᓂᒃᑳᓕᐊᖅ ᐱᕙᒌᔭᖅᑕᐅᓇᓱᒃᑎᓪᓗᒍ 
ᖃᔅᓯᒐᓚᑦ ᐅᓂᒃᑳᑦ 
ᐊᑲᐅᓕᐅᕈᑎᓂᑦ ᓴᖅᑭᑎᑦᑎᓯᒪᕗᖅ. 
ᐱᒋᐊᓪᓚᒍᑎᒃᓴᓕᖁᓗᒋᑦ ᑖᒃᑯᐊ 
ᐊᑲᐅᓕᐅᕈᑎᓂᑦ ᐃᖅᑲᓇᐃᔭᕐᕕᐊᓂ 
ᐊᑐᖅᑕᐅᔪᒃᓴᓂ ᐱᕙᒌᔭᕐᓂᐊᕐᒪᑕ 
ᓄᓇᓕᖕᓂᑦ ᐱᔭᕇᖅᑕᐅᓗᓂ 
ᐃᓚᖓ ᐅᓂᒃᑳᓕᐊᖑᖁᔭᐅᓯᒪᔪᑦ. 
ᑖᓐᓇ ᓴᖅᑭᔮᖅᑎᑦᑎᔪᓐᓇᕐᒪᑕᑦ 
ᑭᒡᓕᓯᓂᐊᕈᑕᐅᒃᑲᓐᓂᕐᓗᑎᑦ 
ᑎᑎᖅᑲᑦ ᓇᓗᓇᐃᖅᓯᒃᑲᓐᓂᕈᓐᓇᕐᒪᑦ 
ᐅᓂᒃᑳᓕᖏᓐᓂ.

ᐱᓕᕆᐊᖓᑦ ᓄᓇᓕᖕᓂᑦ 
ᐃᒥᖕᓄᑦ ᐃᓱᒪᒋᔭᕆᐊᖃᕐᒪᒋᑦ 
ᐊᑐᖅᑕᐅᑦᑎᐊᕈᓐᓇᖁᓗᒍ 
ᒐᕙᒪᒃᑯᑦ ᑮᓇᐅᔭᖏᑦ. 

ᓇᓗᓇᐃᒃᑯᑕᖅ 1 ᐊᖅᑯᓯᐅᖅᑕᓕᒑᔪᑦ

ᓄᓇᓕᒃ ᑐᒃᓯᕋᖅᑕᐅᓯᒪᔪᑦ ᑐᒃᓯᕋᖅᑕᑦ ᑐᓂᔭᐅᔪᑦ
ᐃᒃᐱᐊᕐᔪᒃ ᐸᒥᐅᔭᒧᑦ ᓄᕗᐊᓄᑦ $100,000 $80,000

ᐊᕐᕕᐊᑦ ᐊᖅᑯᑎ ᐅᕼᐅᖕᓇᕐᓈᕐᒧᑦ $218,000 $90,000

ᖃᒪᓂᑦᑐᐊᖅ ᐊᑭᕼᐋᕆᐅᒧᑦ ᐃᒡᓕᓂᓕᐅᖅᑎᓪᓗᒋᑦ $70,000 $60,000

ᐃᒡᓗᓕᒑᔪᒃ ᑕᓯᕐᔪᐊᕌᔪ ᐊᐃᑉᐸᖓ ᐱᓕᕆᐊᖑᑎᓪᓗᒍ $215,000 $100,000

ᑲᖏᖅᖢᒑᐱᒃ  ᑲᖏᖅᖢᒑᐱᖕᒥᑦ ᐱᙳᕐᔪᐊᕐᓄᑦ $60,000 $50,000

ᓴᓪᓕᖅ ᐃᓲᕋᓕᒃ ᐃᒡᓕᓂᐊ ᐊᕿᐊᕈᖕᓇᕐᒧᑦ $321,000 $220,000

ᓴᓪᓕᖅ ᐃᑳᕐᕕᐊ ᓴᓇᔨᒻᒪᕆᖕᒧᑦ ᐱᕙᒌᔭᖅᑕᐅᑎᓪᓗᒍ $26,000 $20,000

ᐅᖅᓱᖅᑑᖅ ᐅᖅᓱᖅᑑᑎᒃᑳᖅ ᑰᖓᓂ ᐃᑳᕐᕕᐊ $215,000 $215,000

ᐊᐅᔪᐃᑦᑐᖅ ᐊᖅᑯᓯᐅᖅᑕᐅᑎᓪᓗᒋᑦ ᓇᑦᑎᓇᖓᓂ $38,000 $30,000

ᓴᓂᕋᔭᒃ ᓴᓂᕋᔭᖕᒧᑦ ᑕᓯᐅᔭᕐᒧᑦ ᐊᖅᑯᐅᓯᑎᓪᓗᒋᑦ $25,000 $25,000

ᐃᒡᓗᓕᒃ ᓄᓇᖓᓂ ᐃᒡᓕᓃᑦ ᐋᖅᑭᒋᐊᖅᑕᐅᑎᓪᓗᒋᑦ $48,000 $40,000

ᑭᒻᒥᕈᑦ ᑲᒪᒋᔭᐅᖏᓐᓇᖅᑎᓪᓗᒍ ᐃᒡᓕᓂᑐᖃᖅ ᐃᑎ`ᔭᒋᐊᖅ $3,000 $3,000

ᑰᕋᕐᔪᒃ ᐋᖅᑭᒋᐊᖅᑕᐅᑎᓪᓗᒋᑦ ᑕᓯᕈᓚᖅ ᐊᖅᑯᑎᐊ $50,000 $25,000

ᖁᕐᓗᑑᖅ ᐊᖅᑯᓯᐅᑕᐅᑎᓪᓗᒍ ᖁᕐᓗᒃ/ᑯᒡᓗᒃ ᒥᕐᖑᐃᖅᓯᕐᕕᒃ $308,000 $120,000

ᓇᐅᔮᑦ ᐊᖅᑯᓯᐅᑕᐅᑎᓪᓗᒍ ᓂᐊᖁᙴᒧᑦ $85,000 $75,000

ᐸᖕᓂᖅᑑᖅ ᐃᒡᓕᓂᓕᐅᖅᑕᐅᑎᓪᓗᒍ ᑰᓪᓕᖕᒧᑦ $40,000 $40,000

ᒥᑦᑎᒪᑕᓕᒃ ᐃᒡᓕᓂᓕᐅᖅᑕᐅᑎᓪᓗᒍ ᐊᑯᐊᓄ $190,000 $50,000

ᕿᑭᖅᑕᕐᔪᐊᖅ ᐊᖅᑯᑎᐊ ᐋᖅᑭᒋᐊᖅᑕᐅᑎᓪᓗᒍ ᐃᓐᓈᕈᖓᓄᑦ $78,000 $60,000

ᕿᑭᖅᑕᕐᔪᐊᖅ ᐊᖅᑯᑎᐊ ᐋᖅᑭᒋᐊᖅᑕᐅᑎᓪᓗᒍ ᐅᑕᕿᐅᕐᕕᖕᒥᑦ $52,000  $0

ᕿᑭᖅᑕᕐᔪᐊᖅ ᐊᖅᑯᓯᐅᑕᐅᑎᓪᓗᒍ ᕿᑭᖅᑕᕐᔪᐊᑐᖃᖅ $96,000  $0

ᑲᖏᖅᖠᓂᖅ ᓄᓇᖓᓂ ᐋᖅᑭᒋᐊᖅᑕᐅᑎᓪᓗᒍ ᐊᖅᑯᑎᖏᑦ $82,000 $70,000

ᓴᓂᑭᓗᐊᖅ ᐳᓪᓚᓕᒃ ᐃᒡᓕᓂᐊ $43,000 $40,000

ᑕᓗᕐᔪᐊᖅ ᐊᖅᑯᓯᐅᑕᐅᑎᓪᓗᒍ ᐃᕕᑕᕈᖅᑑᕐᒥᑦ $40,000 $35,000

ᑎᑭᕋᕐᔪᐊᖅ ᐊᖅᑯᓯᐅᖅᑕᐅᑎᓪᓗᒍ ᑎᑭᕋᕐᔪᐊᕐᒥᑦ $150,000 $75,000

ᑲᑎᖢᒋᑦ $2,553,000 $1,523,000



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ13

ᐅᓂᒃᑳᓕᐊᖅ ᓄᓇᓕᖕᓂᑦ ᐃᖏᕐᕋᔪᑎᓕᕆᔭᐅᓇᓱᒃᑐᑦ 2016-17-ᒥᑦ

ᓇᓗᓇᐃᒃᑯᑕᖅ 2 ᐃᒪᕐᒥᐅᑕᓕᕆᔾᔪᑎᑦ 

ᓄᓇᓕᒃ ᑐᒃᓯᕋᖅᑕᐅᓯᒪᔪᑦ ᑐᒃᓯᕋᖅᑕᑦ ᑐᓂᔭᐅᔪᑦ
ᐊᕐᕕᐊ ᐋᖅᑭᒋᐊᖅᑕᐅᑎᓪᓗᒍ ᓄᓇᖓᓂ ᑐᓚᒃᑕᕐᕕᒃ $165,000 $60,000

ᖃᒪᓂᑦᑐᐊᖅ ᐋᖅᑭᒋᐊᖅᑕᐅᑎᓪᓗᒍ ᐅᓯᕝᕕᐊ $40,000 $40,000

ᐃᒡᓗᓕᒃ ᐋᖅᑭᒋᐊᖅᑕᐅᑎᓪᓗᒍ ᓄᓇᖓᓂ ᑐᓚᒃᑕᕐᕕᐊ $30,000 $25,000

ᐃᖃᓗᐃᑦ ᐋᖅᑭᒋᐊᖅᑕᐅᑎᓪᓗᒍ ᒪᓪᓕᓗᐊᖅᑕᐃᓕᒪᔾᔪᑎᑦ ᐊᒻᒪ 
ᐃᒡᓕᓂᖏᑦ 

$50,000 $25,020

ᑯᕌᔪᒃ ᐋᖅᑭᒋᐊᖅᑕᐅᑎᓪᓗᒍ ᓄᓇᖓᓂ ᑐᓚᒃᑕᕐᕕᓂ $2,500 $2,500

ᖁᓪᓗᒃᑑᖅ ᐋᖅᑭᒋᐊᖅᑕᐅᑎᓪᓗᒍ ᓯᒡᔭᖓᑦ $33,000 $25,000

ᓇᐅᔮᑦ ᐋᖅᑭᒋᐊᖅᑕᐅᑎᓪᓗᒍ ᓯᒡᔭᖓᑦ $81,000 $54,000

ᐸᖕᓂᖅᑑᖅ ᐋᖅᑭᒋᐊᖅᑕᐅᑎᓪᓗᒋᑦ ᓴᒡᔭᖏᑦ $17,000 $15,500

ᒥᑦᑎᒪᑕᓕᒃ ᐋᖅᑭᒋᐊᖅᑕᐅᑎᓪᓗᒋᑦ ᑭᓴᕐᕖᑦ $244,665 $244,665

ᕿᑭᖅᑕᕐᔪᐊᖅ ᐋᖅᑭᒋᐊᖅᑕᐅᑎᓪᓗᒍ ᐳᒃᑕᓛᖅᑐᖅ ᑐᓚᒃᑕᕐᕕᐊ $30,000 $0

ᑲᖏᖅᖠᓂᖅ ᑐᓚᒃᑕᕐᕕᐊ ᐋᖅᑭᒋᐊᖅᑕᐅᑎᓪᓗᒍ ᑭᓴᕐᕕᖕᒥᑦ $17,200 $17,200

ᑕᓗᕐᔪᐊᖅ ᓴᓇᔭᐅᑎᓪᓗᒍ ᐅᒥᐊᕐᔪᐊᖃᕐᕕᐊ $60,000 $0

ᑎᑭᕋᕐᔪᐊᖅ ᐋᖅᑭᒋᐊᖅᑕᐅᑎᓪᓗᒍ ᐳᒃᑕᓛᖅᑐᖅ ᑐᒡᓚᕕᐊ $61,000 $30,000

ᑲᑎᖢᒋᑦ $831,365 $538,885


